
Virat Kohli-i run 74 yanglua
India takok dangi ani

Train lendong sülen Spain transport
minister-i mapa toktsüogo

Nagaland nung küm 10 tsüngda forest area 5% samaogo; Tarutsü putu atema wazüka ayutsüla
Kohima, November 4, 2026
(TYO): Nagaland-i forest
management nung tamakok
nguogo aser 2013 o 2023
tsüngda linük nung forest cover
teimtiba samabaji Nagaland nung
lir ta Development
Commissioner & Forest,
Environment and Climate
Change Principal Secretary Y.
Kikheto Sema-i ashi.

"India State of Forest Report
ajanga Nagaland nung küm 10
tsüngda forest area nung 795 sq.
km samaba shia lir aser iba ya
forest area 5% samaba lir. 2019
aser 2021 tsüngda forest area
nung 235 sq. km tashi sama aser
iba ya nütsüng yongsük renlokba
agi dang masü saka mashimashi
süngdong atsüngba ajanga liasü"
ta pai ashi.

Forest and Biodiversity
Management in the Himalayas
(Nagaland) project (FBMP)
kübok State-Level Workshop
tembangba sentong nung
jembidang Kikheto Sema-i iba
osang lemsatep.

Loktitemi forests,
biodiversity, flora aser fauna
kümzüka ayutsü atema
tebilemtsü khuret abentsüla.
Conservation ya Nagaland nung
tarutsü pututem atema kanga
nüngdaker ta pai ashi.

Arrla 371A ajanga Nagaland
nung ali aser rongsen madak tashi
balaka agüja lir saka ali kibur
onük yagi terenlok aser wazüka
ayuba maparen nung
tetsükdaktsü magütsütsüla ta

paisa shisem.
Nagaland nung forest land 4%

shi ka dang sorkar meyong lir
aser tanüngbaji kin balala meyong
lir saka khuret ajurudang sorkar
dangi arutsüla. Arrla 371A ajanga
terenlok manentsüla saka asenoki
ali temeten, terenlok aser lipoküm
kümzüka ayuba liromedema
inyaktsüla ta Kikheto-isa
metetdaktsü.

Tsüngremi alima raksatsüba
masü saka anepalutsü atema

Dimapur, November 4, 2026
(TYO): Nagaland Pradesh
Congress Committee (NPCC)-i
District Bhavan, Tuensang nung
"Vote Bachao, Desh Bachao"
atema senden ka ayonga
menogo.

Iba senden ya Tuensang,
Noklak aser Longleng district
tem nungi Congress party
züngsemtem aser ketdangpurtem
atema liasü.

Senden nung AICC Observer
Puran Chand Padhi, NPCC
Working President Apok Jamir,
NPCC Vice-President W. Akum,
Media & Publicity NPCC
Chairman Andrew Humtsoe aser
Social Media & Digital Platform
NPCC Chairman Kumjimong
nunger aden.

"Vote Chori, Desh Bachao
campaign ya linük ajungalen agir
aser iba ya Special Intensive
Revision (SIR) nungtim masüba
aliba osang prokshitsü atema lir.
Congress-i iba mapa inyakba
nung yariteptsü atema Nagaland

nung AICC Observer arua lir" ta
Working President Apok Jamir-i
ashi.

Delhi nung votes 50%
jungnüa agienogo anungji
Congress züngsemtemi pei pei
tesemtem nung electoral rolls
jungjunga reprangshimtsüla aser
chichiba vote shia kümzüka
ayutsü atema meratem agitsüla ta
pai ashi.

Noklak aser Longleng nungi
Congress züngsemtemi iba
senden nung adentsü atema
Tuensang-i aruba asoshi kanga
pelar. Nenoki shilem agiba ajanga
iba campaign nung bendanga
agüja yaritepba sayur ta Apok-isa
ashi.

"Special Intensive Revision
(SIR) ya centralized kümogo.
Tesüiba nung Booth Level
Officers (BLOs)-i teküpoktiba
jenjang nung tashi benshia liasü
saka tangbo central level nungi
dang telemtetbatem agir" ta AICC
Observer Puran Chand Padhi-i
ashi.

SIR exercise ya BJP pusema
menungitba voters agientsü
atema inyaker. Democracy ka
nung voting rights ya kanga
tongtipang lir aser senso shia
indang tashi tulutibaji vote lir. Iba
democratic right agienba ya
nübortem ola nembangtsüba lir
ta Padhi-isa ashi.

Paisa Congress züngsem shia
dang pei pei constituency tem
nung kinük ajak atongtsü,
electoral rolls jungjunga
reprangtsü aser chichiba voters
tenüng agiba jangjatsüla.
Chichiba voter shinga
mezüngdoktsüla aser chichiba
vote shia kümzüka ayutsüla ta
paisa ayongzük.

Iba senden nung "Vote
Bachao, Desh Bachao" campaign
kübok senso shia indang
democratic rights kümzüka
ayutsü atema akangshitepogo ta
Communication Department,
Nagaland Pradesh Congress
Committee (NPCC)-i sangdong
ka nung ashi.

meimchirtem yanglu ta Laishiba
nung shia lir. Ajisüaka,
meimchiri alima raksar ta paisa
ashi.

KfW ajanga German
development funding arur aser
iba ya Nagaland nung forest aser
biodiversity management pusema
nungittsüba tongtipang mapa ka
lir ta Kikheto-isa ashi.

Compensatory Afforestation
Fund lir anungji asenoki forest
management aser conservation

efforts tajungba inyaktsüla ta
paisa shisem.

FBMP project kübok
yimtsüng 64-i biodiversity
conservation atema ambassadors
akümtsüla aser forests o natural
resources kümzüka ayutsü
atema kibur akümtsüla. Forest
conservation ya tangar atema
masü saka Nagaland tarutsü
kümzüka ayutsü atema kanga
nüngdaker ta Kikheto-isa
metetdaktsü.

Imphal, November 4, 2026
(Agencies): Manipur kübok
Noney district nung Zeliangrong
United Front (Jenchui faction)
ZUF(J) aser NSCN-IM tsüngda
khatepdang nisung pezü
khasetba osang angazüker.

November 4 anepdang 3:30
ako meta Taodaijang nung
NSCN(IM) aser ZUF(J)
züngsemtem tsüngda khatep ta

temulung melemi bilemer.
Osang angazükba agi iba

lendong nung nisung pezü
khaset, ZUF(J) nungi asem aser
NSCN(IM) nungi ka aser nisung
ka yiru.

Rongmei Naga Luphuam,
Nungba Area-i telungpur teloktem
dang rara anentsü aser yimjung
nung alitsü mepishia
metetdaktsüogo.

NPCC-i Tuensang nung senden ayonga amen

Dimapur, November 4, 2026
(Agencies): Civil Society
Organisations (CSO)
Mangkolemba-i November 5 nü
mokdang ayongbaji ozüngi
memelar ta Mangkolemba
Additional Deputy Commissioner
(ADC) Moakumzuk Tzudir-i
metetdaktsüogo.

CSO-i public senden ka
amentsüba aser November 5

anepdang 9:00 ako nungi
Mangkolemba jila mokdangtsü
indang shidi ka züluogo.
Ajisüaka, CSOs ajanga
bangdakpur dang nungi jelia
tezüluba nung temelaba meshia
mali ta Mangkolemba ADC-i
ashi.

Anungji sorkar office tem,
shisaliok rejutem, bank aser
shishilembadak ajak akhi ama

New Delhi, November 3, 2026
(Agencies): Centre-i state
yimtiba asem- Kohima, Agartala
aser Bhubaneswar nung
foreigner-registration office
asem tashi lapokogo.

Iba ajanga linük nung
Foreigners Regional Registration
Offices (FRROs) 20 kümogo.

Home Minister Amit Shah-i
state yimtiba shia nung FRRO
kaka alitsüla ta ashiba ama tasen
asem lapokogo. Tourism,
medical treatment aser study
atema bendangertem kanga aruba
ajanga FRRO kanga nüngdaka
akümer.

2025 nungi Jaipur,
Chandigarh, Aizawl, Amravati
aser Guwahati nung office tem
lapoka inyaksangshia arur.

Tesüiba nung Kohima aser
Agartala nung adokba ken o tem
Kolkata FRRO kübok liasü aser
Bhubaneswar nung atalokba ajak
Hyderabad kübok liasü.

Home Ministry-isa Bihar,
Goa, Himachal Pradesh,
Jharkhand, Madhya Pradesh,
Uttarakhand, Arunachal Pradesh,
Manipur aser Meghalaya nunga
FRRO lapoktsü asadangdar ta
metetdaktsüogo.

FRROs ajanga bendangertemi
immigration law sülen anidakba
repranger, overstays aser visa
alema inyakba ken o tem
repranger aser

FRROs ya Immigration and
Foreigners Act, 2025 nung
amendaker inyaksangshir.
FRROs ajanga Bureau of
Immigration den yariteper.

Tang tashi nung FRRO lapoka
alibatem- Ahmedabad, Amravati,
Amritsar, Aizawl, Agartala,
Bengaluru, Bhubaneswar,
Calicut, Chennai, Cochin,
Chandigarh, Delhi, Guwahati,
Hyderabad, Kolkata, Kohima,
Kozhikode, Lucknow, Mumbai
aser Trivandrum.

lapoktsü tetuyuba agütsür ta paisa
metetdaktsü.

Kija mesüra telok kari danga
tashiyim amshia
shibangdaktsüra, public
movement nung timtem agütsüra
mesüra iba tetuyuba anema
inyakra ozüng tapet kübok
temerenshi alitsü ta
Mangkolemba DC-isa
metetdaktsüogo.

Mangkolemba ADC-i mokdang alitsü memelar

ZUF(J) aser NSCN-IM tsüngda khatep

Nagaland dena state yimtiba  3 nung
Foreigners Regional Registration Office lapok

Dimapur, Yimpoksüi/Nov. 04
(TYO): Deputy Commissioner,
Peren, Hiazu Meru-i pa indang
Office Chamber nung
November 4, 2026 nü senden ka
ayongzüka November 1 nungi
30, 2026 tashi agitsü aliba
Nation-wide Digital Life
Certificate (DLC) Campaign 5
takok angutsü asoshi tasa
yanglua jembishinüa liasü.

Iba senden nung Chief
Medical Officer, Treasury
Officer, District Public
Relations Officer, Peren District
Pensioners' Association tir aser
Aadhaar Operator, Jalukie
nungi dena liasü.

Peren District nung
pensioners 1,000 aliba nungi
600-i digitization maparen

inyakogo aser tanüngba 400 ano
digitize masü ta senden nung
metetdaktsü. Iba dak sendakba
nung DC-i Treasury Officer
dang pensioner 400 indang list
tekeraba nung yanglua parnok
digitization mesütetba kuli aser
metokmeperi bendener
nüngdakba teyari agütsütsü
totuyuba agüja liasü.

Tang tashi iba maparen
meinyaki aliba pensioners tem
yaritsü asoshi ADC Office,
Jalukie aser ADC Office,
Peren nung campaign mapang
special camp ayongzüktsü iba
senden ung jembia liasü. Camps
ya mapa inyakba anogo shia
anepdang 10:00 ako nungi
nikongdang 1:00 ako tashi alitsü.

Digital Life Certificates

yangluba nung yaritepba den
külemi iba campaign nung
shilem ka ama yanghi Aadhaar
services aser free medical
camps ayongzüktsü jembi.

Deputy Commissioner-i iba
senden nung dena aliba
ketdangsür tem dang iba camps
mapang yariteptsü aser takok
ngua campaign agizüktsü asoshi
staff tem yoktsü ayongzüka
liasü.

Pai Peren District
Pensioners' Association tir dang
iba osang ya unit züngsemtem
dang prokshitsü aser temsüa
aliba pensioners tem iba teyari
agia Digital Life Certificate
agütsüba maparen mapang
shidak nung tembangtsü
ajungshitsü mepishia liasü.

Peren nung Digital Life Certificate Campaign 5 senden amen
Dimapur, Yimpoksüi/Nov. 04
(TYO): State balala tsüngta
temesepba mozü shibelenba
anema nokdakba nung
tongtipang mera ka agiteta
Dimapur Police-i November 3,
2026 nü Patkai Bridge Junction
anasa narcotic drugs südi ta
temulung melemtetba oset seret
asem shi den nisung asem apu,
ta Dimapur Police sangdong ka
ajanga ashi.

Gari ana nung temesepba
mozü shibelenba indang
itdangiter osang tejangja aruba
nung ajemdaker special
operation ka agia nikongdang
2:10 ako meta gari ana soit. Iba
sülen Gazetted Officer ka aser
independent witnesses tem lia
gari ana ya meita bushiba
mapang gari ka indang spare
tyre nung tsünga aliba narcotic
substances seret asem shi ya
nguteta liasü.

Iba mapang apuba nisung
asem ya arishi küm 44 tain
Robinson Abonmai, arishi küm 39
tain Jeta Rai aser arishi küm 37
tain Ab. Wilamdinnang alitsü, ta
ashi.

Par asemprong ya Senapati

District, Manipur nung alirtem lir.
Bushisüngdangba mapang

iba oset ya Churachandpur,
Manipur nungi bener arua
Guwahati, Assam lenir bener
aorba liasü. Alizüktsüpur,
supply chain ajunga tsüngsü
aputsü aser inter-state drug
trafficking networks tuluba
nung sendaktepa aliba
jangjatsü asoshi bushisüngdang
tenzükogo.

Iba dak sendakba nung ken
o ka NDPS Act, 1985 indang
Section 21(c) aser Bharatiya
Nyaya Sanhita (BNS) indang
Sections 111 aser 3(5) kübok
Chümoukedima Police Station
nung züluokogo.

Temesepba mozü shibelenba
anema mera tesashi agitsü aser
organised narcotic networks
raksatsütsü asoshi bendanga
agütsür Dimapur Police-i
inyaker. Nüburtemia temesepba
mozü dak sendakba
inyaksangshi meteta aliba
osangtem anasatiba police
station nem osang agütsütsü
ayongzür. Osang agütsür indang
maitsü miimbanga ayutsü, ta
sangdong ajangasa ashi.

Dimapur Police-i temesepba mozü seret asem shi apu

C-Edge College nung November 3, 2026 nü MY Bharat Chümoukedima ajanga District-Level
Viksit Bharat Youth Parliament Competition 2027 ayongzükba mapang tangokba noksa ka
nung Lemlila Sangtam, NCS, ADC Chümoukedima den ketdangsür aser staff tem angur.

Dimapur, Yimpoksüi/Nov. 04
(TYO): Ministry of Youth
Affairs and Sports, Government
of India kübok MY Bharat,
Chümoukedima ajanga Viksit
Bharat Young Leaders
Dialogue (VBYLD) 2027
tawabangba kübok C-Edge
College, Chümoukedima nung
District-Level Viksit Bharat
Youth Parliament Competition
2027 ayongzüka liasü.

Democratic inyakyim nung
lanur shilem agitsü asoshi
ajungmesotsü, parliamentary
inyakyim indang tajungba nung
angatetdaktsütsü aser lanurtem
rongnungi lenirtem aser linük
yangertsüpur adokdaktsütsü
nükjidong nung iba sentong ya
ayongzüka liasü.

Meyatemsu Longkumer,
Assistant Professor,
Department of English, C-Edge
College ajanga saeasadema
sentong tenzük aser K.
Manikanta, District Youth

Officer, MY Bharat ajanga pela
agizükba o jembia liasü.

Iba session nung Duvolu
Rakho, Assistant Professor,
Department of Political Science,
C-Edge College menden liasü
aser 1st Semester nungi Kupuli-
i temeja ken ka aten aser Viksit
Bharat Young Leaders
Dialogue (VBYLD) 2026
indang video sayua liasü.

Iba sentong nung T. Lemlila
Sangtam, NCS, Additional
Deputy Commissioner,
Chumoukedima; Dr. Chubatola
Aier, Principal Emeritus aser
Viksit Bharat Youth Parliament
2026 winner Kepozo nungeri o
jembia liasü aser Daisy-i
melepzüng o jembia inaugural
session tembang.

Iba sülen Youth Parliament
Competition tenzük, kong reju
balala nungi tejangraba tulu nung
shilem agia liasü. Parnoki
democratic values,
parliamentary practices aser

'ONE NATION AND ONE
ELECTION' indang nung
presentation agüja liasü.

Iba tetoktepba nung
tetendanger ya Dr. Salikyu,
Associate Professor, Tetso
College; Dr. Amongla N. Jamir,
Associate Professor, Dimapur
Government College; aser Dr.
Wapanginla Ao, Assistant
Professor, C-Edge College
liasü.

Tetso College nungi
Kiumuhean H.-i mezüng jenjang
angu, Patkai Christian College
nungi Kimkhailiu-i tanabuba
jenjang aser C-Edge College
nungi Anoli Sawomi-i
tasembuba jenjang tongteta
liasü.

Yimjak nung jembishinütsü,
shisadangtsü aser lenisüba
sempet ulushia democratic
institutions aser lokti teinyaktsü
angatetba nung tashi itshitsü
asoshi iba sapang ya kanga
tongtipang liasü.

Chümoukedima nung Viksit Bharat Youth Parliament 2027 ayongzük

Dimapur, Yimpoksüi/Nov. 04
(TYO): Department of Health
and Family Welfare,
Government of Nagaland kübok
Nagaland Health Protection
Society (NHPS) ajanga Chief
Minister's Health Insurance
Scheme (CMHIS) kübok
registration agitsüba dak
sendakba nung tang amshiba kar
melenshitsüogo, kong CMHIS
General Category (GC) aser
Employee and Pensioner
Category (EP) kübok single-
member households indang
emergency approval aser
registration nung temelenshi lir.

NHPS ajanga October 31,
2026 nü Office Memorandum
ka agütsüba nung, CMHIS
General Category kübok
emergency approval joko
malitsü, ta shia liasü. Ajisüaka
CMHIS Employee aser
Pensioner Category kübok
register asüba beneficiaries
atema emergency approval

mechanism ya maneni alitsü.
CMHIS (EP) aser CMHIS

(GC) kübok single-member
households indang registration
atema ozüng melenshiba
memorandum ajanga ashi. Tang
guidelines yanglushiba nungya,
single-member households
registration asütsü memelatsü.
Ajisüaka kibong nung züngsemji
nisungbaji kisüng süra,
registration agitsü akok,
ajisüaka Notary Public mesüra
Magistrate matsüngdang
azüng-ashitepa affidavit
agütsütsüla, ta ashi.

Affidavit  ya Village
Council indang Chairman,
Ward Chairman mesüra Gaon
Bura (GB) ajanga agütsüba
declaration nung ajemdaker
alitsüla. Registration mapang
verification aser approval
atema applicants temi
affidavit ya upload asütsüla,
ta NHPS sangdong ajangasa
metetdaktsü.

NHPS-i CHMIS beneficiaries atema
registration yimya melenshir

Dimapur, Yimpoksüi/Nov. 04
(TYO): Tang teinyakdak
Special Intensive Revision
(SIR) mapang adoktsüba draft
electoral rolls nung tenüng
maliba electors temi taoba
mapang enrolled süa liang-teli,
final electoral roll nung inoktsü
atema Form 6 agütsütsüla, ta
Election Commission of India
(ECI) ajanga jangjatsüogo.

ECI ajanga ashiba agi, taoba
mapang enrolled süa aliba
electors kari, electoral roll nung
tang mezüngbuba parnok
tenüng inoker, ta sangdongtsü
shia aliba mechi Form 6
agütsütsü nungnanger. Iba ama
tensa nung Form 6 agütsüba ya
tai sangdongba masü, kechiaser

iba ya SIR process kübok
electoral roll nung tasen inoktsü
tebilemba nung lir, ta
Commission-i jangjatsü.

Elector ka taoba electoral
roll nung inoka aliba aser SIR
process mapang aser iba sülen
Form 6 agütsüba mechi
Electoral Registration Officer
(ERO) ajanga Representation
of the People Act, 1950 indang
Section 31 kübok mera kecha
magitsü, ta ECI-i jangjatsü.

Elector ya tanga
Parliamentary mesüra Assembly
Constituency nung enrolled süa
malinungbo aser ozüng nung
aliba ama sangdongba
asünungbo iba tekumzükba ya
agütsütsü, ta ashi.

SIR kübok electors tanaben
inoktsü atema ECI-i jangjatsür

Deputy Commissioner, Peren, Hiazu Meru menden sür November 4, 2026 nü Nation-wide
Digital Life Certificate (DLC) Campaign 5 atema senden amendang tangokba noksa.

November 04, 2026 nü Nepal yimtiba, Kathmandu nung India Foreign Secretary, Vikram
Misri aser Nepal Foreign Affairs Minister, Shisir Khanal na senden amendang tangokba
noksa nung angur.

India-i tarutsü nung timtem tulu ajurutsü: Supreme Court

Form No. 3
[See Regulation-13(1)(a)]

DEBTS RECOVERY TRIBUNAL GUWAHATI
Suwarna Bhawan, House No. 12, New Town Path, Near Hanuman Mandir,

G. S. Road, Ulubari, Guwahati-781007 (Assam)
Case No.: OA/473/2026

Summons under sub-section (4) of section 19 of the Act, read with sub-rule (2A) of rule 5
of the Debt Recovery Tribunal (Procedure) Rules, 1993.

Exh. No.: 6536
STATE BANK OF INDIA

-Vs-
MESSERS  SAVE  STORE  &  Anr

To,
(1) M/s. Save Store
House No. 60, Duncan Basti, Dimapur, Nagaland-797112
(2) MR. IMSEM PERONG JAMIR
Prop: M/S SAVE STORE, Son of Bendang Jamir, House No. 210, Ward 12, Lengrijan,
Dimapur - 797112

JAOKER
09.10.2026 anogo nung Presiding Officer/Registrar matsüngdang OA/473/2026 benoka
liasü.
Sentsüh Rs. 73,67,381.07/- alangzüktsü atema iba Tribunal-i iba Act nung section 19(4)
kübok application nung ajemdaker na anema OA benoka na jaoker/notice agütsür
(application den documents etc. densema lir).
Iba Act nung section 19 kübok sub-section (4) nung ajemdaker na aser defendants dang
teküboklen alibatem tuyur :-
(i) Tajaba agütsüba sülen anogo semer nü tsüngda relief asoshi mepishibaji kechiba
magütsütsüla, iba kuliji sayutsü metetdaktsür;
(ii) Original application nung serial number 3A kübok applicant-i shia aliba kiojen aser
assets dak alia tanga kiojen aser assets sangdongtsüla;
(iii) Original application nung serial number 3A kübok shia aliba kiojen aser assets
ayoktsü mesüra item kiojen atema inyaksangshitsü memelar;
(iv) Security interest atema inyaksangshiba dak alaka Tribunal dang nungi jelia temelaba
magii original application nung serial number 3A nung shia aliba kiojen mesüra tanga
assets ayoktsü, lease asütsü mesüra tanga kecha inyaksangshi masütsüla;
(v) Ordinary business ajanga secured assets mesüra tanga assets aser kiojen nungi
yokzükba senji security interest soita aliba bank mesüra financial institutions indang
account nung deposit asütsüla.
Nü dang tezüluba nung sangdong applicant nem agütsütsü tuyur aser 27.11.2026 anogo
nung anepdang 10:30 ako nung Registrar matsüngdangi arutsü tuyur, yamaji meinyakra
application ji angadangtsü aser na meliaka telemtetba agitsü.
Paper Book atema iba Url nung reprangang: https://cis.drt.gov.in/drtl ive/
paperbook.php?ri=2026518650729
12.10.2026 anogo nung tsünglanglen kü meyongnem den iba Tribunal indang seal agütsür:

Registrar
Debts Recovery Tribunal, Guwahati

SÜBULEMBA (KÜM - 111)

Ozü tsürabur asür SÜBULEMBA (Kangtsüng), pa shirangba
mapang nungi akümli toktsür aoba anogo tashi shirnokisa nübu,
rongsen, shisatsü aser sarasadem agi yaitepogo, nenok ajak dang
kangasa pelaba lemsateper. Tsüngremi nenok ajak moajangma.

~ Chirnur aser Semchirsemnur.

MULUNGNEN O

Oct. 1915 Oct. 23, 2026

Linük yangerba tashi rongnung tongti ta angateta IndianOil-i
tashi dak alia ano tashi agütsütsü atema inyaker. Acers
Sports Scholarship Programme ajanga Indian Oil-i India

nunger saisaponger lanurtemi mangdang tuluba ayutsü, tali
temerangba tokteptsü aser lenla balala nung alakteta

ajungtsü atema tashi agütsür.

Arrshi küm
telatetji

Scholarship senji Scholarship
Mapang tatakzük

Saisapong tapu 25 nung Scholarships 300

Saisaponger tejangrartemi application ji online ajanga 25.11.26 anogo tashi nung
agüjang, Osang tejangja metettsü aser online ajanga application agütsütsü

atema yimlibilema www.iocl.com nung reprangang.

New Delhi, Mongputeni/
November 04 (Agencies):
Bodhbarnü Supreme Court-i,
tanur ana dak tali asoba anema
temerenshi ozüngtem ya mapet
kümogo, aser nütsüng tali
arenba tsübuba ajema kümogo,
ta metetdaktsü.

Justices- PS Narasimha
aser Alok Aradhe nati
temepishiba ken o ka
angadangba mapang nung iba
oshidang agütsü.

Mangala Bhimrao Ingle
tanur ana dak tali aliba ajanga
Maharashtra kübok Kakoda
gram panchayat nung sarpanch
election nung shilem
magidaktsü, kechiyong tanur
ana dak tali alibaji Maharashtra
Village Panchayats Act, 1959

alema lir.
La iba election nung shilem

magidaktsüba anema lai SC
nem temepishiba ken o agütsü.

Bench-i maneni iba ken o ya
bench tuluba kati angadangtsü
atema agüja 2003 küm Javed
versus State of Haryana
obendang reprangshitsü benok.
Iba mapang nungji Supreme
Court-i, Haryana Panchayati
Raj Act, 1994 ozüng kübok tanur
ana dak tali alirtem panchayat
election nung shilem
magidaktsübaji tim dang, ta
obendang agüja liasü.

Bodhbarnü bench-i, "Tanur
ana dak tali aliba anema ozüng
aliba ya mapet kümogo.
Nütsüng tali arenba tsübuba
ozüngtem ya tesüiba küm ishika

tsüngda nütsüng melenshiba
ajanga mapet kümogo," ta
metetdaktsü.

Bench-isa, 2003 küm India
nunger total fertility rate (TFR)
3.0 liasü saka tangbo 1.9 dang
kümogo, aser iba ya ajanga
tarutsü nung tantsür-tambur
nütsüng teimba akümdang mapa
inyaker nütsüngbo kanga ajema
akümtsü, ta metetdaktsü.

Iba amaji nütsüng sasep nung
temelenshi kanga adokba ajanga
asen linüki tarutsü nung timtem
tulu ajurutsü, ta bench-isa
metetdaktsü.

Benchi-isa, China nung
tanur ka dang agitsü inyakyim
liasü saka tangbo tanur asem
tashi agitsü melar, ta
metetdaktsü.

Centre-i Agniveer sepaitem nem ano küm ana tali sükloktsür
New Delhi, Mongputeni/
November 04 (Agencies):
Union Cabinet-i Agniveer
sepaitem nem ano küm ana tali
sükloktsüogo, anungji tang
nungibo Agniveer sepaitemi
Agnipath scheme kübok küm 4
masü saka küm 6 tashi
tenzüktettsü, ta Bodhbarnü
Chief of Defence Staff General
NS Raja Subramani-i
metetdaktsü.

Agniveer sepai 18,000 bo
küm pezü kümsük tembangtsü
atema hopta ishika dang lia
sorkari ano küm ana tali
sükloktsütsü telemtetba agir.

General Subramani-i,
"Tetenzüklen nungi iba scheme

ya reprangshitsü ta meteta liasü.
Küm shia onoki Agniveers
sepaitem reprangshir aser onoki
ano küm ana sükloktsütsüla ta
telemtetba agiogo," ta ashi.

Merit nung shimba Agniveer
sepaitem shilem 25 bo regular
armed forces nung shimoktsü
ta mezüng nungi sangdonger
liasü aser tanüngba shilem 75
jibo küm pezü sülen
anendaktsütsü liasü, ajisüaka
parnoki ano küm ana tali
tenzüktettsü.

Agniveer sepai nung küm
trok tenzükba sülen maneni
sepai inyaknertem lenla balala
nung temsüa lira armed forces
nung regular shimoktsü.

General Subramani-i iba
maongkaji parnok dak keta lir,
ta metetdaktsü.

Paisa, Union Cabinet-i ano
küm ana tali sükloktsütsü
telemtetba agiba ya armed
forces aser Agniveers atema
mamatettsüsa tongtibang anogo
ka lir, ta metetdaktsü.

Agnipath scheme ya 2022
küm June 14 nü mezüng benoka
liasü, aser iba mapang nungji
küm pezü atema dang sepaitem
shima liasü.

Agniveer sepaitem batch
shia tangar dang nungi alakteta
tajungertem shilem 25 bo sepai
nung regular service kümtsütsü,
ta tamalen sangdonger liasü.

SC-i Centre dang Child Labour ozüng atema special cells tentettsü tuyur
New Delhi, November 04
(Agencies): Supreme Court-i
Centre sorkar dang Child
Labour  (Prohibition and
Regulation) Amendment Act,
2016 ozüng shidak benoktsü
atema special cells tentetang,
ta tetuyuba agütsüogo.

Justices- SVN Bhatti aser
NV Anjaria nati temepishiba
ken o angadangba mapang
nung sorkar nem iba tetuyuba
agütsü.

Bench-isa Ministry of
Women & Child Development
dang state balala nung chief
secretary tem danga item
ozüng shidak benoktsü atema
enforcement agencies nem
tetuyuba agüjang ta
metetdaktsü.

" T a n u r t e m / t a i n

longlongpurtem temeden
wazüka ayutsü atema onoki
special cell tentettsü, iba Act
benokba mita reprangtsü aser
state tem nung chief secretary
temi ozüng benokba agency
tem nem tetuyuba agütsütsü
metetdaktsür, 2016 küm Act
No.35 ajanga yanglushiba
ozüng shidak benoktsü tuyur,"
ta bench-i metetdaktsü.

Child Labour (Prohibition
and Regulation) Amendment
Act, 2016, mesüra Act No. 35
of 2016 ya ajanga principal
Child Labour Act of 1986
yanglushia liasü aser ozüng
tasenbaji 2016 küm September
1 anogo nungi benoka liasü.

Iba ozüng tasenba ajanga
tanurtem mapa inyakdaktsüba
meshimeshia nokdanger aser

arrshi küm 14 ser
tekübokpurtem mapa tapu
kecha inyakdaktsütsü memelar.

SC nem temepishiba ken o
agütsür NGO Health For
Millions atema advocate ana-
Prashant Bhushan aser Pranav
Sachdeva nati ken o jembija
liasü.

Bench-i, "Temepishiba ken
o agüja alibaji maneni
asadangtsü makok, ajisüaka
2016 küm amendment Act No.
35 nung alibaji mapa küma
shidak benoktsüla, aser Child
and Adolescent Labour
(Prohibition and Regulation)
Act, 1986 den külemi ozüng
tasenba shidak mapa küma
benoktsüji telangzüba
agütsürtem teinyaktsü mapa
lir," ta metetdaktsü.

https://cis.drt.gov.in/drtlive/
http://www.iocl.com

Degree atema mapang meindoktsüla

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

N isung taküm arishi ya kanga tatsü, anungji
kaketreju nung tesayur inyaktsü ka mesüra
kaketshisatsü bushiba nung talangka züngogo

ta asütsü kisüng atemabo mapng endoka 'academic
degree' mebushiang tajungba ta angatettsüla. Tanü
asüng asenoki kanga bangpetsa jembiba o kaji, lanurtem
zünger mapa mangur ta asüba o ya asütsü. Ibaji temoatsü
küma jembitsüba o ka ser nung asenoki tebilemtsüang
tuluka kümdaktsüba o ka lir. Aji oda, shiba südir sang,
kaketshisatsü bushibaji tebilemtsü adokdaktsütsü asoshi
masü saka tebilemtsü akoktsü atema temetetba shisatsü
bushiba mapa ka lir. Anungji, nisung kar danga zünger
nübortemi ajuruba tebilemtsütem kokteta inyaktsü
melen, peiang nübortem asoshi tebilemtsü küma lira,
ajibo khen jungjunga bilemdangtsüla aser mapa kabosa
inyak ashitsüsa khen züngshitsüla. Tanü asen lima nung
doctorate tashi zünger, mazüngertemia inyaktettsüba
mapa peon chowkidar mapa dena raktepba angur. Kasaji,
post graduate aser doctorate tashi zünger class 10 tashi
azüngertemia inyaktettsüba mapa ka nungang taküm
piyong inyaktsüsa kümra, taküm arishi tatsüka nung
college azüngba aser doctorate degree bushiba nung
endokba kümtem to amajok nung endokba anogotem
kümdaktsür. Iba amaji arogo nung toklang tenzükertema
küm ishika sannükba mapa inyaktsü asoshibo kecha
balaka belema doctorate degree bushitsü menüngdaker.
Atangji, alima nung nisungi konang nüngsang aginer aser
akhümketa linür, yangji kecha tai mali. Ajisüaka, tazüngba
jenjangbo tuluka saka tamshidak maka aser tazüngba
degree langa temetetba mali aser mapaa meinyaker ta
süra, iba jagibo akhüm angutsü melen maksüang
ajurutsü, kechiyong tangari asenok ya kechi tashi azüng
ta masü saka kechi meteta lir ta asüba nung repranger.
Aji oda, tazüngbo tuluka azüng saka  mapabo tila ka dang
aser temetetbabo mali ta süra iba nisungi 'degree' bushi
dang amajok nung rongsen dang masü saka küm aika
endokogo ta angatetdi. Aji oda, tanübo tangatetba putu
asünungji, nisungtemi academic degree masü saka
mapa inyak angazüktsü bushir, kechiyong tanü lima nung
ya talangka azüngba nisung masü saka mapa inyak
metetba nisung nüngdaker. Ibaji meteta, tanü asüng asen
lanurtembo tazüngba nung mapang kangabo
meindoktsüla saka class 8 mesüra 10 tashi züngerbo
mapa sayuba 'Training' agidak bushia oagi pei jangraba
mapa inyak angazüktsüla. Tanübo mapa inyak sayuba
aser mapa inyak angazükba putu asünungji, talangka
mezüngaka azüng zülu dang meteta lira government-ia
angati mapa sayudak aser angazükdak reju tapu aika
lapokja lir. Adangji, talangka azüngbaji menüngdaker
mesüra amajok ta masü saka taküm arishi tatsüka nung
ya, mapang endoka talangka azüngba yariji asenoki alima
nem tajangzük agüja melitetra, mapang endoka azüngbaji
amajok ta shinür. Ashiko, tanü asen lima nung zünger
mapa manguba tebilemtsü ya tazüngdak sayuyim
meshitakba ajanga asütsüa akok, kechiyong asen lima
nung tanü tashi kaketrejutem nung mapa inyaktsü sayur
masü saka azüngtsü aser zülutsü sayuba sülenbo English
oshi den akhi chubatem otsü aser nisung taküm sobaliba
indangang sayur, anungji degree tajung akar aika English
oshi nunga tajung aser alima otsü aser nisungtem
sobalibatem indanga aika meteta lir, saka mapa inyak
mashi odang kazürtem aika lir. Iba jagi ki sünga tazüngba
nung takok tajung anguba kuli kakettembo bendena lir
saka kecha meinyak tsüraburtem nem mesüdaktsür. Aji
oda, doctorate tashi zünger alima nung teinyaktsü mapa
kecha maka amato kazü dang nungibo, class 6 tashi
zünger gari anishi angazük tajungba mesüra mapa
inyakdak kar nung mapa inyak angazüker anogo shia
mazüngi mapa inyaka ali tajungba. Ibaji meteta kodang
asenoki asen taküm mapa inyaka alitsü merangdir asen
lima azükarutsü, kechiyong tanü asen loktiliba nung
tebilemtsü ya tangar masü asenok lir saka asüngbo
asenok teyari agütsür akümtsü.

TENLAK  KIDANG  TEKÜLEM  MAPANG
TEKÜMDANGTSÜ  OLEN  KAR

~ L. Kika Pongener

Tenlaki ya Tsüngrem alidak, Tsüngrem külemdak, Tsüngrem tenung asangdak,
Tsüngrem dang tenladak aser Tsüngrem dang sarasademdak ki lir. Yisu-i
shiogo…."Kü ki dang sarasademba ki ta ajatsü" (Mathi-21:13). Anungji shirnok
Tenla kidangi tekülemtsü aor, tenungsang agütsütsü aor, tenla agütsütsü aor,
sarasademtsü aor….Kanga dang kümdanga aotsüla. Hindu nunger aser Muslim
nungeribo par tsüngrem külemdak 'Mandir' aser 'Mosque' ajanga suidanga
mokremer 'Namaz' agüja külema ajanga suir. Hindu nunger aser Muslim
nungeribo tenla ki kima tsüngsem/sandal semzüka yur dang ayir. Aji oda, Tenlaki
telung dang masü; saka Tenlaki temeküt (Compound) ajungaji Tenlaki amai
züngshitsüla. Kanga tesasatsü-ka, asenok Khristan-temibo tenlaki ya asayadak
moapu, wawamenudak ki, tsüngsangdak ki aser mongdang adenshidak ki ka
amai amshiba angudang kanga sasar. Anungji tenlaki ya yim mongdang alidak
(Community Hall), lokti tulu adenshia sendendak (Auditorium), asayadak moapu
(Stadium), chiyunga-jema sutok-sunemdak aser tsüngsangdak (Star-Hotel),
mesura lokti tulu pelatepa benjongtepdak (Ampiteatre) ka amai mamshitsüla.
Tsüngrem o-i ashir, "Kibuba kidangi aodang na kümdanga jajang"…."Ya tanga
masü Kodak kikümbang"…."Aser Tsüngrem alidak ki lir"….Anungji tenla kidang
kechisa shilem agidir arogopurtem temulung yirutsüsa mesura mettsüdaktsüsa
masü….Saka temoatsü angutsüsa dang shilem agitsüla. Tenla kidang shilem agiba
ajakji  Tsüngrem  külemba yimya nung kanga asüngteta/meshiteta shilem
agitsüla.

Talisa, tenla kidang tongtipang anogo (Occasion) nung; tekülem mapang
Jiloshi, Saya (Skit/Drama) ayidang….Otsüla-oboula nunger Khristan yimsu
magizükdang; limapur yimsu-yimbong aser külem-küja yimya….Itemji Tenla
kidangbo maitsüla. Ano Saya aser Jiloshi ayidang Hindi Film ken aser Rock ken
tena tsüngsangba….Iba amala ya tenla kidangbo maitsüla…. Kechiyung Hindi
Film ken ya teimba ka 'Nuknarar meimtepba ken' (Love song) aser Rock ken ya
teimba japojari ken aser mojing külemba ken lir. Anungji Tenla kidangbo item
ken-ji matentsüla. Ano tenla kidang tekülem mapang Saya (Skit/Drama)  ayidang
nisung kar, mesura telok kar anema taitsüba aser sensa-masa-a, nemja-luja
ayiba….Iba ama ayiba jagi arogopurtem temoatsü angutsü melena temulung
dang yirudaktsür….Anungji tenla kidang kechi shilem agidir agi-aka; arogopur
ajak temoatsü angutsüsa tatishitsü tajung (Moral) aketba ayitsüla. Ano tenla
kidang tekülem mapang kin balala subosolemtsü subor jiloshi sayuba (Fashion
Show) iba amala ayidang….Talisa, aiurtemi skirt/supeti tatsü agir mesayutsüla
ajak lashia sayua ayiba ajanga….Yimtsü-yimbo teintet-rogotem aika aakseta
tokolak anguma matui mechioker amener aser temulung yirudaktsür….Ajiser,
karbo tarutsü nunga sentepi arutsü mejangrai kümdaktsür. Anungji Ministry
aser telok shinga-ia tenla kidang tekülem nung mapetba kecha maitsüla. Tenla
kidang shilem agiba ajakji tekülem (Devotion) ta angatsüla.  Tenla kidang tekülem
nung mapetba ayiba jagi Tenlaki masü….Wawa-menudak ki (Hall) ka amai dang
kümdaktsür. Anungji arogo nung tongti tenzükertem-ibo iba amala tim masüba
Saya/Jiloshi ayitsübaji majungshitsüla aser tesayu-a mesayutsüla.

Tenla kidang tekülem sentep nung shilem agir kari lokti mulung asütsüsa,
mesura lokti temoatsü angutsüsa shilem tajung kar agira….Teloki tepela agi
tenungsang agüja teka mahdener….Iba yimyaji tobur tajung aser tim mapa lir.
Ajisuaka, tanür/lanur karibo….Waaaa…Oooaaa…Waaooo…ta ola tulu adoka
piiii…peee…pooo…ta apolokja asaperanga tim masüba yimya benshiba ajibo
mebenshitsüla….Iba ama yimya benshiba jagi tekülem sentep aser tenla kiji
asayadak moapu mesura wawamenudak tesem ka mesuka kümdaktsür. Ano
tenla kidangi tekülem sentepi arur ajaki; sentepi arudang suoshi mashi-mashi
agir/subor marutsüla. Talisa, aiurtem aser kijung-lanutsürtemi tangari
azüapongtsüsa aser tenuk jalotsü suoshi (Sexy Dress) agir/subor marutsüla.
Kima-yimdong nung aser kipok-kisem nung senzüdang sadem-sadema
senzütsüba; mesura town-len bazar nung senzüdang; sadem-sadema senzütsüba
aser tensa tamajung nungi kümzüktsü atema suoshi tapu balala semer senzür
ajibo tim dang. Ajisuaka, tenla kidangbo akok tashi suoshi tekülem yimya nung;
tesungjem suoshi meraketa agir/subor arutsüla….Ano  Pulpit nung shilem
agirtem-ia suoshi tekülem yimya nung meraküta agir aser subor shilem agitsüla.

(Maneni asüng adok nung...)



Koba Kangki Tepungba?
"Aser shibai pei kangki apur kü sülen manidaker,

pa Ni atema tetemsü masü"
(Mt. 34:28).

Otsü ka nung yamai ashir; nisung kati pa
kangkiji pei tashi alema kanga taret ta bilem.
Anungji pai Tstingrem dang iba khuret tulu
nungi anisüngzük agüjang ta sarasadema
mepishi. Tsüngremi pai asüngdangba ama
agizük aser iba nisung ya Tsüngremi taktang
tulu kati anir ai aser iba taktang nungji kangki
tulu aser tila aika sayu, aser Tsungremi iba
nisung dang, nai item kangki rongnung ka
shimang ta ashi. Iba nisung jagi taktangji aiben
lunga reprang saka pa tenük süng kata mangu.
Anungji tatem nung pai kanga memulungi ka
shim. Nai ibaji aginür na? ta Tsüngremi
asüngdang.  Au, kangki ajakji  ni
reprangdangogo, iba ya ni asüshi teputepba
asütsü ta pai langzü. Anungji Tsüngremi ashi,
iba kangki kasaji nai toktsüba kangki to lir.

Asen taküm ya khen bilemdangang, aiben
asen dangi timtem khuret tila ka arudang,
maremteti nem-nemer aser item khuretji
arema Tsüngrem dang tashi meshia
mapuloktetter. Asenok ajaki asen takümji
ayong-ayonga aser sunepsünepa dang liner.
Kanga kümdanga bilemdangra, aseni asen
kangkiji mebentetra taküm alitsüji metemsü.
Asen indang kangkiji aseni mulungsüa apudi,
ibaji inyaktetra asen khuretji tepungba asütsü
aser mapang ajak nung Pai mulungba lenmang
nung alir nisung kaka asütsü. Asenok asoshi
temelatiba lenmang bushidang, asen taküm
ayatai lenmangi ira, aji takoksa rongnung
takoksa asütsü ta metetdi.

Kenya nung bus lendong nung pastor 3 densema nisung 24 asü

Power of the Word Church International indang bus lendong ajuruba sülen tangokba noksa nung
angur. Iba bus aser truck ka na tsüktepba lendong nung pastor asem densema nisung 24 asü.

November 04, 2026: Kenya
kübok Nairobi-Mombasa
highway nung bus aser truck
ka na tsüktepba lendong nung
pastor asem densema nisung
24 asü aser aika yiruogo.

Iba ta talokba sülen
Mombasa Pastors Fellowship-
i Kenya sorkar dang iba
highway ulushitsü atema
takhangba agütsü.

Mombasa Pastors
Fellowship-i iba lendong nung
asür kibongtem yaritsü, asüpila
sentong nung senotsü
teindokba agütsütsü aser
takoksa anguba kibong nungi
tanurtem atema educational
fund asoshi fundraising drive ka
tenzüktsü.

Mombasa Pastors
Fellowship nung secretary
general, Rev. Elijah Waini-i,
Fellowship-i bendentetba
senotsüji asüpula sentong nung
amshitsü aser takoksa anguba
kibongtem nungi chirnurtem
nüngdak balala nung yaritsü
atema amshitsü, ta
metetdaktsü.

"Aiben nisungtemi asüpila

dang bilemteter saka asüpila
sentong tembangba sülenbo
amadoker. Anungji ni pastor
tem dang fund ana atema
inyaksangshitsü tebilemba
lemsatepa liasü," ta Rev.
Waini-i metetdaktsü.

Fellowship-i fundraiser ji
November 12 nü ayongzüka
agitsü aser parnoki Tir William
Ruto aser tangartem danga
yaritepang, ta mepishiogo.

October 25 anepdang
Makueni County kübok Mtito
Andei anasa truck ka den
tsüktepba bus ji Power of the
Word Church International
meyong liasü aser iba bus
nungji Mombasa Pastors
Fellowship nungi züngsemtem
aser passenger tem aika liasü.

Kakamega County nung
bishop ka tasümang remtsüba
sülen meyipa aruba mapang
nung iba lendong ataloka liasü.

Iba lendong nung pastor
asem densema nisung 24 asü
aser yirurtemji Mtito Andei,
Kibwezi aser Makindu nung
aliba hospital balalai anir ao.

Iba lendong nung asür

pastor asemji Campaign for
Salvation & Healing Ministry
Church nung pastor Joseph
Vura, River of Restoration
Church nungi Fonex Paul aser
Grace Healing Church nungi
pastor Issac Juma nunger liasü.

Campaign for Salvation &
Healing Ministry nung bishop,
Elijah Janabi-i, pastor Vura ya
2008 küm ordain süa liasü aser
tenzüker tajung ka liasü, ta
metetdaktsü.

Iba lendong nung pastor
Vura tekolak kanga mejungi
yirua Kambu nung aliba
hospital kati anir ao, saka azü
kanga yimdokba agi
mekümzükteti asü.

October 3 nüa Mombasa
nung kasa highway nung gari
lendong nung ka temeshi ainlen
senzür Khristan 17 asü.

Makueni County
Government-i hospital bills,
ambulance aser post mortem
fees ajak agütsüba atema
Fellowship-i pelaba
lemsatepogo, ajisüaka sorkar
dang iba highway ulushitsü
atema takhangba agütsü.

November 04, 2026:
Lebanon nung Jbeil District
kübok Ain Jrain yimdak Syriac
Maronite putir, Samir Daou
tepseter lia angu.

Taoba hopta putir Daou
indang phone signal samaba
sülen pa bushi tenzüka liasü.

Putir Daou ya Jbeil district
nung aliba Hsoun Arogo aser
Ferhet Arogo na nung pastor
inyaka liasü.

November 04, 2026:
Nisungtemi pei tamang jenjang
taliba angatettsü atema artificial
intelligence (AI) kanga sapua
amshir, ta ChatGPT adokba
company Open AI-i
metetdaktsü.

Taküm September ita nung
hopta ka tsüngda ChatGPT
nung yimsü dak sendakba
tasüngdangba million 70 dak
tali asüngdanga liasü aser
ChatGPT nung yimsü dak
sendakba tasüngdangba
teimtibaji Khristan yimsü aser
Islam yimsü na indang
asüngdangba liasü.

Tasüngdangbatem shilem
45 bo Islam yimsü indang liasü
aser shilem 34 Khristan yimsü
indang liasü.

Hindu yimsü dak sendakba
tasüngdangbatem shilem 4 liasü,
Judaism dak sendakba shilem 2
aser Buddhism dak sendakba
tasüngdangba shilem 1 liasü.

Khristan yimsü dak
sendakba nung
tasüngdangbatemji shilem 50
shibo Lai tekongtem angatettsü
atema liasü aser shilem 13 bo
tekülem agiba, sayutsüngiba

Par jila nung olive lu nung
yariteptsü atema pai Syria
nunger ka ayu. Pa tepsetertemi
pa meyong garia auyar ao.

Iba ken o dak sendakba nung
Internal Security Forces (ISF)-
i Aleppo nungi Syria nunger
arrshi küm 22, Arkan al-Naddaf
dak melung melemi apu.

Pa tepsetba osang
angazükba sülen Maronite
Patriarch Cardinal, Bechara

Boutros Rai-i sangdong ka
ajanga Arogoi mangyimba
metetdaktsü.

Iba ken o maneni
bushisüngdangdar aser Arkan
al-Naddaf dang asüngdangyaba
mapang nung pai putir tepsetba
nangzükogo, ta osang ka ajanga
metetdaktsü.

Iba tatalokba sülen ISF
Information Branch nungi
sepaitemi Syria nunger 400 shi
aliba Jbeil-Amchit coastal road
mita oa liasü.

Osang angazükba agi, Arkan
Nadav ket nung putir meyong
phone aser gari jabi liasü.

Maronite Patriarch Beshara
al-Rahi-i iba tatalokba aitsüba
den külemi security
ketdangsertem aser judicial
ketdangsertem dang iba
tatalokba ya jungjunga
bushisüngdangtsüla, ta
takhangba agütsüogo.

Lebanon nung putir Samir Daou tepseter lia angu

Samir Daou

onüktem aser Arogo dak
sendakba tasüngdangbatem
liasü, ta Open AI-i metetdaktsü.

Hopta shia tasüngdangba
million 22 bo yimsü dak
sendakba Lai tekongtem indang
liasü aser tasüngdangba million
16 bo yimsü dak sendakba
inyakyimtem aser sodi
anogotem indang liasü, ta
parnokisa metetdaktsü.

Open AI-i, nisungtemi pei
tamang jenjang/pei yimsü taliba
angatettsü atema AI (Artificial
Intelligence) amshir, ta
metetdaktsü.

Open AI-isa AI dak kangabo
memetaloktsü atema
tekümdangtsü metetdakja, "AI
ya yimsü dak sendakba ochi
atema mamshitsüla mesüra
tanela lenidaktsütsü atema
mamshitsüla. Itemji nija, yimsü
lenirtem aser Arogotem dak
keta lir," ta metetdaktsü.

"Pei tamang aintsü,
tangatetba ulushitsü aser kasa
yimsü amangertem den
sendakteptsü atema AI ya hadir
ka ama yariteptsü atemadang
amshitsü akok," ta parnokisa
metetdaktsü.

ChatGPT nung yimsü dak sendakba
tasüngdangba million 70 asüngdang

AO OSHI ANGAZÜKDAK:
TANÜ ANGAZÜKTSÜBA OJANG

Ta

(n) yamaji na ta ashiba ( isn't it )

* Ta, nenok chiyonger aru na ?

Tae

(n) yamaji nuo ta ashiba ( is it ?)

NAI-A YA METETTER

LANGTSÜNGLEN :

1. Sayu, 2. Teb, 4. Kimong,

6. Lungkak, 7. Milak, 9. Zünga,

10. Temopu, 12. Walu, 14. Ali.

TIPLEN :

1. Semtu, 3. Lepko, 5. Bilem, 8. Ulu,

10. Tsüngpang, 11. Tesangwa,

13. Aoksa, 15. Putir, 16. Yipru.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S_ _ _ i - (3)

9. Nisung rongnung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Kenyongi majinü - (5)

13. Rong kanga tulu - (5)

1 2 3 4 5

6 7

8

9 10 11

12 13

14

16 17

Dibrugarh, November 4,
2026 (Agencies): Assam
Medical College and Hospital
(AMCH), Dibrugarh-i
November 3, 2026 nü 80 buba
foundation day mungogo.

Iba ajanga AMCH-i Assam
aser Northeast nung küm tir
tashi medical education,
research aser healthcare
services inyaka arur.

AMCH ya November 3,
1947 nü lapok aser Northeast
nung medical college tejentiba
lir. AMCH putiotsüji
reprangdangra 1900 tashi lua lir
aser ibaji Dr John Berry White-
i Dibrugarh nung Berry White
Medical School lapokba nung

tera yanga lir.
Iba sentong nung State

Health and Family Welfare
Minister Ashok Singhal-i tongti
tesemdanger ama aden.

Dr John Berry White
Auditorium nung open session
ka alidang Principal-cum-Chief
Superintendent Sanjeeb Kakati-
i annual report lemsatepa liasü.

Minister Singhal-i AMCH
campus nung aliba Government
Dental College aser Dibrugarh
Cancer Centre semdanga liasü.

Chief Minister Himanta
Biswa Sarma-ia doctors,
healthcare workers, kaketshirtem
aser Assam nung alirtem tepela
osang lemsatepogo.

AMCH ya Northeast nung
medical education aser public
healthcare indang centre ka lir.
Iba reju ajanga doctors
meyirjang aika anitetogo aser
kümtem süia arudang medical
science o healthcare nung
shilem tulu agiogo ta CM
Sarma-i ashi.

Dibrugarh MLA Prasanta
Phukan-ia AMCH nung
doctors, faculty members,
kaketshirtem aser mapa
inyaker ajak nem tenüngsang
agütsü.

Paisa AMCH infrastructure,
research facilities aser medical
education akangshitsü
tayongzükba agütsü.

Shillong, November 4, 2026
(Agencies): United
Democratic Party (UDP)-i
November 3, 2026 nü National
People's Party (NPP)-i aniba
Meghalaya Democratic
Alliance (MDA) sorkar nungi
anentsü lemtetogo.

UDP MLA 12 nungi 11
tashi  BJP aser NPP nung
adenba sülen hopta ishika lir
parnoki MDA nung madentsü
lemtetogo. Aj isüaka iba

ajanga Conrad Sangma-i
aniba sorkar  nung
mekongshi tsü kechiyong
züngsem 60 agi  akümba
Meghalaya Assembly nung
parnok nübo teimba lir.

UDP indang Central
Executive Committee (CEC)
ajanga iba lemtet agia liasü. Iba
senden nung party president
Metbah Lyngdoh, general
secretary T Chyne aser tanga
tongti lennirtem aden.

"Central Executive
Committee-i ozü MLA dang
teloktep sorkar nung madentsü
shiogo. Iba osang ya chief
minister dangi shidi ka ajanga
ashitsü" ta Chyne-i ashi.

Meghalaya sorkar nung
UDA MLA ka dang alibaji
Metbah Lyngdoh lir aser pai
October 31 nü state Cabinet
nungi sodi agiogo. Pa ya
MDA sorkar nung minister
liasü.

NE nung medical college tejentiba AMCH küm 80 jungogo

UDP-i Meghalaya nung NPP-i aniba sorkar toktsür

Imphal, November 4, 2026
(Agencies): Manipur kübok
Tamenglong district nungi arishi
küm 18 tain Gaichakliu Kamei-
i Femina Miss India Manipur
2027 takok korang nguogo.

Deobarnü Vivanta Guwahati
nung sentong ka agidang
Gaichakliu Kamei-i iba takok
angu. Femina Miss India 2027
Grand Finale nung lai Manipur

tenüng nung shilem agitsü.
Kamei ya Zeliangrong Naga

tsür ka lir aser regional Miss
Northeast Diva auditions nung
lai takok anguba sülen October
26 nü Guwahati nung
preliminary mega auditions nung
shilem agi. Idangji lai Alish
Maibam aser Zeneva
Laikhuram na dena tanga state
finalists den toktepa liasü.

Tetendangertemi jungjunga
asadangba sülen Gaichakliu
Kamei nem takok korang
agütsü.

Kamei ya professional model
ka lir aser laisa social media
sabang ka ketdangsüa
repranger. Iba sabang ajanga
youth empowerment aser
lanutsürtem self-confidence
ajungketer.

Gaichakliu Kamei-i Femina Miss India Manipur 2027 takok angu

Dimapur, November 4,
2026 (TYO): Diwali aser
Chhath Puja mapang
passengers talila senzüba nung
yariteptsü atema festival
special trains asem tashi
senzütsü.

Podanur o New Tinsukia,
Ludhiana o Purnea aser
Tatanagar o Labha tsüngda
item train asem senzütsü.

November 5 aser 13, 2026
anogotem Podanur nungi Train
no. 06101 (Podanur-New
Tinsukia) Special apusotsü.
Maneni, November 8 aser 16,

2026 anogotem Train no. 06102
(New Tinsukia-Podanur)
Special apusotsü.

November 5 aser 9, 2026
anogotem Ludhiana nungi Train
no. 04660 (Ludhiana-Purnea)
Reserved Festival Special
Express apusotsü. Maneni,
November 6 aser 10, 2026
anogotem Purnea nungi Train
no. 04659 (Purnea-Ludhiana)
Reserved Festival Special
Express apusotsü.

November 5 nungi 19,
2026 tashi Brihostibar shia
Tatanagar nungi Train no.

08181 (Tatanagar-Labha)
Special apusotsü. Maneni,
Hokolbar shia Labha nungi
Train no.  08182 (Labha-
Ta tanagar )  Spec i a l
apusotsü.

Item festival special trains
asem indang osang tejangja
IRCTC website nung lir aser
osangkakettem aser N.F.
Railway indang social media
sabangtem nung sangoktsütsü
ta Chief Public Relations
Officer Kapinjal Kishore
Sharma-i sangdong ka nung
ashi.

NFR-i Festival Special Trains asem senzüdaktsür

Bhutan nung ghonda 9 tsüngda Buddhist Stupas
108 yanglua mesoba atema Guinness World

Record tasen ka yangluogo.
November 1, 2026 anepdang 3:00 ako nungi Mau

Chu River ayongküm nung Volunteers telok
balala lemsar Buddhist Stupas (Jangchub

Chortens) 108 yanglua meso aser meshiteta liasü.
November 1 ya Lhabab Duechen lir. Iba anogo
Lord Buddha-i Trayastrimsa Heaven nungi alu

aser kasa anogo ya Bhutan Chuba Jigme Khesar
Namgyel Wangchuck indang Coronation Day lir.

Train lendong sülen Spain transport minister-i mapa toktsüogo

Washington, Yimpoksüi/
Nov. 04 (Agencies):
Mongulbarnü Senate aser
House of Representatives
anaprong Democrats temi
amokbangogo, kong putu aika
Republican temi amokbanger
aliba tesem aika nung voters
million aikati Tir Donald Trump
merenshiogo.

Küm ana tejakdang Trump
tanaben tir menden nung
mendaktsüba tesemtem nung
voters tem mulungjang
melenshi, kechiaser Trump
lenisüba nung jashiba aser
osettsüset nung jenjang tali
akumba ajanga nüburtem
mepelar.

Texas ya Republican state
tulutiba liasü, kong küm aika
Democrats temi tamakok
ajurua aruba yimya melenshia
Senate menden ka nung takok
ngua kümsük asem governor
inyaka alisang Greg Abbott
atsüngdoka liasü.

Kansas nunga küm 100
jungnüa tejakdang Great
Depression mapang nungi
Democrat temi tamakok ajurua
aruba tang mezüngbuba senator
ka shimogo aser South Carolina
nunga 2024 küm Trump-i points
18 jungnüa bena aliba nung pai
shimtetba Senate candidate ka
Democrats temi senzüka yutsü.

Iba results yagi Washington
nung sorkar telemsa aliba putu
ka tenzüktsü, aser Republican

temi Congress amokbanga liaka
küm ana Trump yimsüsüba
mapang par tashi aiben
mamshiteti aru.

January ita bentetratetba
sülen Democrats temi parnok
tashi amshia Trump indang
administration, par kibong aser
allies tem bushisüngdang
tenzüka tongtipang ozüngtem
nung atsüanem akangtsü imlar.
Democratic Senate yagi US
Supreme Court justices
densema menden tazüng
adokba nung Trump-i shimba
tem nokdangtettsü.

"Tangya Senate map
yanglushiba putu ka lir aser ibaji
ajanga America melenshitsü.
America nungeri temelenshi
asoshi vote agütsü aser tang
Democrats-i aji inyaktsüla," ta
party indang Senate minority
leader Chuck Schumer-i ashi.

Trump ya US Constitution-i
kümsük asem buba asoshi
tokteptsü memelar, aser tesüiba
küm ter tsüngta nung timba pai
par party kanga nunga
amokbanger aru. Ajisüaka
Washington nung tashi
melenshiba ajanga pa jenjang
ajema akumtsü, kechiaser
tangbo 2028 presidential
election nung temulung
agütsütsü aser pa melentsüpur
toktep tenzüktsü.

2020 nung ama Trump-i
election results
melenshidaktsütsü asoshi

merangtsü akok ta Democrats
tem shisabolua liaka pai iba
result agizüka Democrats nem
tenüngsang agüja liasü.

Fox News den sensaksemba
mapang pai immigration amala
ken o nung democrats den
külemi inyaktsü ta ashi, ajisüaka
parnoki agizükba bills
menüngdakbatem veto asütsü ta
amokmeren.

Democrats temi nübuyimba
mapang ochimashi aser
osettsüset nung jenjang tali
akumba nung rangloka Trump
indang tariff policy aser Iran den
raraba tenüng asen aser White
House-i Trump shilangba sülen
par kibong sen dollars billion
aika ajangzükba indang jembia
liasü.

Trump-i anir Republicans
temi transgender temeden
amala ken o nung ajemdaker
Democrats dak tenük yoka
parnok ya 'radical' aser
'extreme' ta aitsü. Ajisüaka poll
balala agiba nung voters temi
item ken o nung temulung
magütsüba tejangja sayuteta
liasü.

Republicans tem counties
1,700 shi nung ang takok ngua
liasü, kong votes timba
Mongulbar aonung zünga liasü.

Takartiba aser tesensaktiba
counties, college degrees alir
nisung timba aliba counties tem
nung Democrats jenjang
tajungba liasü. Talisa arütsülen

Texas counties densema Latino
nisungtem kanga aliba counties
nung Democrats temi vote
timba angu, kong 2024 nung
Trump tsütsü tejak shir liasü aser
Kansas prairie ama aluyimer
aliba jila tem nunga Democrats
nem agütsü.

Seward County, Kansas,
kong America nung beef
processing plants tulutiba lir
aser kong vote agütsütsü
temsüa alir tesadang ka
Hispanic lir, yangji tang
teinyakdak Republican Senator
Roger Marshall dang points 13
shi agi Democrat Adam
Hamilton tajungba liasü, kong
küm ana tejakdang Trump-i
points 39 agi timba ngua liasü.

House nung Democrats-i
menden 228 nung takok angu
aser Republican-i menden 139
nung takok angu, kong takok
angutsü menden 218 nüngdaka
lir. Senate nung Democrats-i
menden 54 nung takok angu
aser Republicans-i menden 44
nung takok angu, kong Senate
amokbangtsü menden 51
nüngdaker.

Midterm elections ya tang
teinyakdak tir atema
referendum ka amai lir, aser
Trump-i aji ataloktsüsa mapa
junga meinyaktet. Nübuyim
tatemlen pai rallies aika nung pa
bhukumer tem dang pa ballot
nung lir ama bilemang ta shia
liasü.

Tesem aika nung Trump-i
candidates nübu shidak meshim
ta Republicans temia shia liasü.

Texas nung Trump-i tang
teinyakdak Senator John Cornyn
melen Ken Paxton bhukum,
shiba ken o balala agi sünger
aliba state attorney general ka
liasü. South Carolina nung pai
Senator Lindsey Graham tenu
Darline Graham shimba liasü.
Candidates anaprongi tamakok
ajuru.

Trump nungi pilatsü
merangba candidates tema
voters ain adokba nungi
mejenbu. Maine nung
Republican Senator Susan
Collins küm 30 tashi inyaka
aruba Mongulbarnü
tembangogo, shibai nübuyimba
mapang tir den pilatsü
tejangraba lemsatepa liasü.

Democrat Abdul El-Sayed-i
Michigan indang Senate
menden akok, anungji chamber
nung Muslim nunger shimba
mezüngbuba akumer. Pai Mike
Rogers tsükdaktsü, shiba taoba
mapang congressman aser FBI
agent liasü aser Trump teyari
nung toktepa Michigan nung
asosang Egyptian American El-
Sayed ya 'religious extremist'
ama tiazü nung
angatetdaktsütsü meranga liasü.

Trump-i osangbener den
jembidang, par party-i tamakok
ajuruba nungya Iran rara shilem
tuluka lir ta shia liasü.

Madrid, Yimpoksüi/
November 4 (Agencies):
Linük puti otsü nung train
tsükokba lendong tamajungtiba
rongnung ka atalokba sülen
hopta ka majungdang Spain
Transport Minister Oscar
Puente-i mapa toktsüogo. Paisa,
pa taruba general election nung
metokteptsü ta shiogo.

Puente-i Mongolbarnü
ashiba agi, pai tangsa tang
mapa toktsütsü telemtetba
agiogo, saka sorkari
telangzüba balala agüja aliba
mapang office metoktsüi

atatsü. Küm ka majung
tsüngda Spain nung tang agi
tanabenbuba train tsüktepba
lendong tulu ka atalokogo.
Central Spain kübok Castilla-
La Mancha nung train ana
tsüktepba sülen nisung 69 asü.

"Küm ka majung tsüngda
train tsükokba lendong tulu ana
atalokba sülen Spain ama linük
ka nung transport minister kati
koda maneni office metoktsüi
mapa abentsü," ta Puente-i
ashi. January ita-a Andalusia
nung train ka derail asüba sülen
nisung 46 asü.

Taoba hopta state meyong
Renfe-i operate asüba high-
speed train kati 60 nungi 200
kilometres per hour (100 to 125
miles per hour) speed nung oa
anena aliba train ka dak atsük.
Iba lendong ya Madrid-Seville
line nung ataloka liasü.

Signal agütsüba nung
timtem adokba sülen line shilem
ka nung train tem anentsü
tetuyuba agüja liasü. Ajisüaka
Madrid nung central controller
temi Renfe train maneni aotsü
temelaba agütsüba sülen Iryo
train ka dak or tsüka liasü.

Lendong atalokba sülen
Madrid-Seville line nung train
senzüsenpong tajemba
kümdaktsüogo aser Railway
Safety Agency-i line indang
safety system asadangdar aser
sorkaria European Rail Traffic
Management System
sangdongogo.

Tanga safety measure tem
rongnung nisungi aibelenba
tajemba kümdaktsütsü atema
artificial intelligence agent ka
benokba densema lir. Puente-i
ashiba agi, ibala mesükba
safety mechanism benokba
linüktem rongnung Spain ya
mezüngbuba asütsü.

Bodhbarnü train tsüktepba
lendong nung asür
kinungertem nem euro 72,121
agütsütsü, ta Ato Kilonser
Pedro Sanchez-i sangdongogo.

Addis Ababa, Yimpoksüi/
November 4 (Agencies):
Ethiopia-i, Sudan nunger
diplomat trok dang linük toktsür
aotsü tetuyuba agütsüogo, ta
Ethiopia nunger ketdangsür
tejen kati Bodhbarnü
metetdaktsü.

Linük ana kati ka aitsütepba
ajanga tesendaktep mejungi
kümer aliba mapang tang iba
jenjang agiogo.

Paramilitary Rapid Support
Forces nem teyari agütsüba
atema Sudan-i Ethiopia aija
arudar, aser kasa mapang nung
northern Tigray region nung
sorkar anemertem nem teyari
agütsüba atema Ethiopia-ia
Sudan aija arudar.

Linük anapronglai taitsüba
ya magizüki arudar, saka iba
mangatetep ajanga linük ana
tsüngda mepetmesü tulu
adoktsü ana nung lir.

Deobarnü Sudan sorkari,
RSF pur nem Sudan nung
civilian infrastructure tem
amaktsü atema suicide drone
tem yoktsü asoshi Ethiopia-i par

litsü amshitsü atema temelaba
agütsüba atema Ethiopia anema
United Nations Security Council
aser African Union's Peace and
Security Council nem tashishiba
ka agütsüogo.

Ethiopia-i, Assosa jila nung
Sudanese consulate staff trok
ghonda 48 tsüngda toktsür aotsü
asoshi tetuyuba agütsüogo, ta
Ethiopia nunger ketdangsür
tejen kati ashi. Ajisüaka pai iba
telemtetba agiba kuli kecha
magütsü.

Addis Ababa-i, Sudan civil
war nung RSF nem teyari
magütsür ta shia arudar. Iba rara
ajanga Sudan nung nisung
million 14 dak tema pei talidak
ki toktsür jenshiogo aser alima
nung humanitarian crises
tulutiba tenzükdaktsüogo, ta
UN-i ashi.

Ethiopia-ia, September ita
sorkar sepaitem amaktsü atema
Tigrayan rebels tem nem teyari
agütsüba atema Sudan, Egypt
aser Eritrea nunger aitsüogo.
Linük asempronglai iba taitsüba
magizüker.

Ethiopia-i Sudan nunger diplomat tem mintok

US election: Democrats-i Congress amokbangogo

Imsongunger Kidong Ungma ajanga Mr. Imosong
Imsong, sorkar mapa tenzüka arudang government-i
temulung toka ano Joint Commissioner of State Taxes
nungi Additional Commissioner of State Taxes jenjang
tashi ajungketsü nung kidong-i nüma danga pela-a
sandonger.

Tsüngremi pa wadang nung shisatsü aser anema
aliba taküm maneni moajangma.

Kidong Tenüng nung,
L. Imli Imsong

Imtisusang Imsong

TENÜNGSANG AGÜTSÜR

"Taginüba aser tenüngdakba na
bendangtetang."

B I L E M D A N G A N G

Nagaland State & Para Games tananübuba asaya osang

Chümoukedima, Yimpoksüi/
November 4 (TYO):
Nagaland State & Para Games
(NSPG) 2026 tenzüker
tananübuba asayartem athletics,
archery Pencak Silat aser
badminton asaya nung
toktepogo.

Nagaland Olympic
Association-i ayongzüka iba
asayamung ya Novemer 2
nungi 14 tashi Chümoukedima
aser Dimapur na nung
asayatsü. Asayamung nung
district 17 nungi asayartem
adenshia toktepdar.

Day 2 Athletics Results
Women's Javelin Throw:

Gold-Nuvotalu Curhah, Phek;
silver- Toshilemla, Tuensang;
Bronze-i Esidaule Ekie, Peren

Women's 4×100m Relay:
Gold- Peren-Kairuangwi Nring,
Neshe Maonyu Konyak,
Paileuhing, Thiurailiu; silver-
Dimapur- Mercia Ao, Bemang
W, Helen Ovung, Ester;
Bronze- Kohima- Kevikie-ü

Suokhrie, Diethotuonuo Thevo,
Pelekhonuo Mepfhuo,
Rüduolhounuo Belho.

Women's 800m Run:
Gold-Cekrotalu Khesoh, Phek;
silver- Chongsop P, Noklak;
Bronze- Jemie P, Noklak.

Men's Long Jump: Gold-
Ketouzotuo Tepa, Kohima;
silver- Vepeyi Lohe, Phek;
bronze- Avizha Zhale, Kohima.

Men's 200m Dash: Gold-
Mekhrietsu Miachieo,
Tseminyu; silver- P Yeputho,
Dimapur; bronze- Renbemo Z
Humtsoe, Wokha.

Women's 200m Dash:
Gold- Neshe Maonyu Konyak,
Peren; silver- B. Sanglelemla,
Tuensang; bronze-
Rüduolhounuo Belho, Kohima.

Men's 800m Run: Gold-
Lhouvisalie Mere, Kohima;
silver- Phonyei, Mon; bronze
Beduto Ringa, Phek.

Men's 4×100m Relay:
Gold- Dimapur- M.
Mayangsashi, Phuyeka P

Yeputho, Odisungkum Jamir, B.
Onentemjen' silver-
Chümoukedima- Rokong
Janch, John Tsukru, Moalong
Jamir, Hubert Yanthan; bronze-
Wokha- Renbemo Z Humtsoe,
Lichumthung Lotha, Chomben
Kikon, Mhachan M Jungi.

Mixed 4×400m Relay:
Gold- Phek- Melusayi
Medeo, Cekrotalu Khesoh,
Beduto Ringa,  Cekhusulu
Rhakho; silver- Peren- P.
Paileuhing, Lungdiak Pame,
Kairuangwi Nring, J.
Khongsai; bronze- Longleng-
Yimko O Phom, Koni C Phom,
Thejoy H Phom, Moidan.

Men's Javelin Throw :
Gold- Rukusiil Viswentso,
Kohima; silver Ruguozetuo
Mere, Kohima; bronze- Muzizo
Medeo Phek.

Women's Long Jump:
Gold- Apoang N- Mon; silver-
Lenthula  Yim, Shamator;
bronze- Konchum L Phom,
Dimapur.

Pencak Silat Results"
Female Under 45kg:

Gold- Tovikali Awomi, Niuland;
silver- Marlia Langthasa,
Tseminyü; bronze- Shanti
Chetri, Dimapur; Limeka
Ayemi, Zünheboto.

Female 70-75kg: Gold-
Lishekha Chishi, Zünheboto;
silver- Albina Ale Mager,
Chümoukedima; bronze-
Awele Mero, Dimapur.

Men's Team Badminton
Championship:

Gold- Peren- Peramrizi
Zeliang,  Teichang Herie,
Christopher Ihehlung, Nchatu
Herie, Masangheing Zeliang,
Keyicetlungbe Ndachung,
Esibe Nkie; Silver- Dimapur-
Sewang Konyak, Ruvezo
Rhakho, V. Hitto Swu,
Mazilungbo Chawang, Imsuren
Jamir, Riku Khape; bronze-
Wokha- Benrithung Z
Humtsoe, Bidemo Ngullie,
Yeghoto Shohe, Chumchamo
Khuvung, Shanchothing W
Kithan; Bronze- Kohima-
Thejakhriezo Innocent Keyho,
Zhakuo Seyi, Vikehietuo Kense,
Erenbemo Odyuo.

Archery Results:
Indian Round Men: Gold-

Zhokhoto Demo, Phek; silver-
Vedeta, Chümoukedima;

bronze-Ruovitiuo Terhase,
Kohima.

Indian Round Women:
Gold- Nciepz eule, Peren;
silver- Nzanmongi, Wokha;
bronze- Pauheileule, Peren.

Recurve Men: Gold-
Kelenmeren, Mokokchung;
silver- Lenshito, Kohima;
bronze- Thepuvoyi Swuro,
Chümoukedima.

Recurve Women: Gold-
Ruovinuo Theunuo, Kohima;
silver- Sahulu Dozo, Dimapur;
b r o n z e - V e t s u n g s h e ,
Mokokchung.

Compound Men: Gold-
Samanir Walling, Mokokchung;
silver- Imchayanger, Dimapur;
bronze-Vikhotso Kezio,
Kohima.

Compound Women: Gold-
Lotsulu Sazo, Phek; silver-
Rovine Domeh,  Kohima;
bronze-Vetayolu Rhakho,
Chümoukedima.

Medal table nung Kohima
aser Phek naproglai gold medal
ti ngua lir, saka Kohima-i silver
medal timba ngur aliba agi
parnok temba jenjang nung lir.
Peren tasembuba jenjang nung
lir. Parnoki gold medal pongu
ngua lir. District ajak rongnung
Dimapur-i medal (24) timba
ngua lir.

Yimpoksüi/November 4,
2026 (Agencies): Virat Kohli-
i 50-over format nung maneni
kanga junga asaya-a Bodhbarnü
Eden Park, Auckland nung New
Zealand den mezüngbuba ODI
wicket pongu agi akokba asaya
nung run 74 yanglua liasü.

Tzünglu aruba ajanga
Duckworth-Lewis-Stern (DLS)
method kübok target 143
kümtsür aliba ya India-i over
22.4 nung menepa liasü.

Kohli shiba Brehostibarnü
arishi küm 38 ajungtsü, pai iba
asaya nung ODI half-century
80buba yangluogo. Rohit
Sharma run ka danga meyanglui
mezüngbuba over nung out
asüba sülen Kohli batting ameni
aia liasü.

Kohli aser captain Shubman
Gill na senteper run 113 yanglua
team jenjang yanglushitsü. Gill-
i Kohli nem teyari agüja run 37
yanglu aser kasa mapang nung
Kohli-i mapangshia boundary
züka required run rate azüoka
liasü.

New Zealand pacer Jacob
Duffy-i run 49 agütsür wicket
asem agia mapang tatsüka
atema asaya azüoka liasü,
ajisüaka Kohli aser Gill nati team

jenjang yanglujatoker liasü.
Tena out asüba sülen Naman
Dhir-i boundary ka züka asaya
akok.  India-i over 22.4 nung
asayar 5 out ser run 143 yanglua
iba asaya wicket pongu agi akok
aser parnok 1-0 agi tejakdang
kümogo.

Bowling aonba mapang
India nunger lanur pacer temi
kanga junga ona over 40.2 nung
run 185 dang yangludaktsür
New Zealand nunger ajak out
sütsü. Pacer tem rongnungi
Arshdeep Singh-i tajungba ona
wicket pezü agi aser Gurnoor
Brar aser Anshul Kamboj natia
teyari tulu agüja liasü.

New Zealand atema Tim
Seifert-i ball 43 nung run 38
yanglu, saka pa Gurnoor Brar-i
out süja liasü. Brar-isa Tom
Latham out süja liasü.

Daryl Mitchell aser Glenn
Phillips nati team jenjang
yanglushitsü merang saka
Mitchell ya run 28buba nung run
out asü aser Phillips-a run 30
yanglur aliba mapang
Arshdeep-i out sütsü.

Anshul Kamboj-ia, New
Zealand captain Mitchell
Santner aser Nathan Smith na
out süja liasü.

Ind vs NZ: Virat Kohli-i run 74
yanglua India takok dangi ani

Kohima, Yimpoksüi/
November 4 (TYO): 10buba
Capt N Kenguruse Memorial
Football Tournament tenzüker
tasemnübuba mezüngbuba
asaya nung Peren District FC-i
goal 4-3 agi Sechü Zubza FC
Academy akok aser Ntangki
FC Peren-i goal 12-2 agi
Fledgling FC kokogo.

Mezüngbuba asaya nung
Peren District FC-i
mezüngbuba goal ya Kenumdi
ajanga minute 18buba nung
idaktsü, saka Sechü Zubza FC

Academy nungi asayar Vibizo-
i minute 22buba nung iba goal
küptoka liasü.

Iba sülen Kenumdi-i minute
25buba nung tanabuba goal
idaktsü aser Namduanbou-i
minute 33buba nung tasembuba
goal idakja Peren team goal 3-
1 agi tejakdang aküm.

Asaya tanabuba shilem nung
Sechü Zubza-i kanga meranga
asaya aser Thejavizo-i minute
54buba nung par team atema
tanabuba goal idaktsü, saka
minute 81buba nung Chideheu-

i Peren atema goal pezübuba
idakja liasü. Asaya nung maneni
Thepfükhrietuo-i minute 83buba
nung Sechü Zubza atema
tasembuba goal idaktsü saka
parnoki goal pezübuba
midaktsüteti asaya tembang.

Tanabuba asaya nung
Ntangki FC Peren-i goal 12-2
agi Fledgling FC ajemshia
kokogo.

Asaya nung Itachube-i hat-
trick (6th, 37th aser 65th
minutes) ka aser Keyisiebe-ia
hat-trick (10th, 41st aser 82nd
minutes) ka idakja liasü. Asaya
nung Irabeubo-ia goal ana (43rd
aser 90+1st minutes) idaktsü
aser Rangliakam (52nd),
Bendangrenba (67th), Haitua
(73rd) aser Mideiyi (77th)
nunger ajaki goal kaka idakja
liasü.

Fledgling FC atema goal ana
ya Alex-i minute 18 aser 29buba
nung idakja liasü.
Brehostibarnü quarterfinal

asaya:
1. Satakha FclC Vs

Kohima XI @1pm
2. Phek Town FC Vs

Head Hunters FC @5pm.

Kenguruse Football Tourney: Peren FC, Ntangki FC nati takok angu

mailto:tiryimyim@gmail.com
mailto:@5pm.

	D:\November 2026\Nov 4 2026\Pag
	9bc1e4e3f46e1bd610c2c19cfdc3d3a0d5926b80e5aabdd9392f499e9b459011.pdf
	D:\November 2026\Nov 4 2026\Pag
	9bc1e4e3f46e1bd610c2c19cfdc3d3a0d5926b80e5aabdd9392f499e9b459011.pdf

